
ელექტრონული ტენდერის დოკუმენტაცია

PVC-U მილების შესყიდვა 7 სარეაბილიტაციო პროექტისთვის 





















1.1 შესყიდვის ობიექტის დასახელება

შპს „ჯორჯიან უოთერ ენდ ფაუერი“ (GWP, ს/ნ 203826002) აცხადებს ელექტრონულ ტენდერს 1 ლოტად შემდეგი მომსახურების შესყიდვაზე: 

· [bookmark: _GoBack]PVC-U მილების შესყიდვა 7 სარეაბილიტაციო პროექტისთვის

1.2 მომსახურების/სამუშაოს აღწერა (ტექნიკური დავალება), შესყიდვის ობიექტის რაოდენობა/მოცულობა

რაოდენობა და სპეციფიკაცია მითითებულია დანართი N1-ში.

ტექნიკური დავალება:
1. მომწოდებელმა ერთეულის ფასში უნდა გაითვალისწინოს ხარისხის კონტროლის კომპანიის დაქირავება (შ.პ.ს „ბიურო ვერიტას ჯორჯია“ ან SGS ან მსგავსი მიმართულებით მომუშავე კომპანია). რომელმაც უნდა გააკონტროლოს/შეამოწმოს და დოკუმენტალურად დაადასტუროს შემდეგი პუნქტები:
· პროდუქციის წარმოების შესაბამისობა სტანდარტებთან;
· ნედლეულის შესაბამისობა სტანდარტებთან;
· ყოველი მილის სიგრძე 6 მეტრი;
· უნდა იყოს დაკომპლექტებული რეზინის შეასადებებით;
· წარმოების, ტრანსპორტირების და მოწოდების გრაფიკის შესაბამისობა ხელშეკრულებაში გათვალისწინებულ შეთანხმებულ პირობებთან
· ტრანსპორტირებამდე ყველა საჭირო დოკუმენტაციის წინასწარი გადამოწმება
2. შეთანხმებული მოწოდების გრაფიკის დაცვა აუცილებელი პირობაა - გრაფიკის ყოველი დარღვევა განისაზღვრება ერთჯერადი ჯარიმით 5 000 ლარი (ყოველ დარღვევაზე), ხოლო ყოველ ვადაგადაცილებულ დღეზე ჯარიმას დაემატება 1 000 ლარი.
3. პროდუქციაზე უნდა ვრცელდებოდეს მინიმუმ 12 თვიანი გარანტია, თუმცა უფრო მეტ საგარანტიო ვადას მიენიჭება უპირატესობა.
4. 20% ავანსი გაიცემა საბანკო გარანტიის საფუძველზე (ავანსის გაზრდა შესაძლებელია, თუ ხარისხის კონტროლის კომპანია დაადასტურებს ანავსის გაზრდის რაციონალურობას, ეტაპობრივი მოწოდებების შესაბამისად).
5. მოითხოვება ხელშეკრულების შესრულების უზრუნველყოფის გარანტია 5 პროცენტი (საბანკო გარანტია უნდა იყოს გაცემული საქართველოს მიერ ლიცენზირებული ბანკის ან „ეკონომიკური თანამშრომლობისა და განვითარების ორგანიზაციის“ („OECD“) წევრი ქვეყნის ბანკის მიერ და ძალაში უნდა იყოს არანაკლებ სამუშაოების დასრულებიდან  1 წლის განმავლობაში. 
6. მომწოდებელი უნდა გაეცნოს და დაეთანხმოს შემოთავაზებულ ხელშეკრულების ნიმუშს, რომელიც ერთვის სატენდერო დოკუმენტაციას.
7. [bookmark: _Hlk189040893]უნდა აკმაყოფილებდეს შემდეგ სტანდარტს: EN 1452; DS/ISO DATA 7; EN ISO 15493; EN ISO 527-1; EN ISO 179-1/1eA;  ISO 306; ISO 1183; ISO 527; ISO 1133; DIN 53752; DIN 52612.
8. მილების ტრანსპორტირება უნდა მოხდეს სატენდერო დოკუმენტაციაზე თანდართული WF-Safe Loading and Unloading ფაილის გათვალისწინებით.


1.3 განფასება 
პრეტენდენტმა უნდა წარმოადგინოს განფასება დანართი N1-ის მიხედვით ექსელის ფორმატში.

1.4 საქონლის მიწოდების ფორმა და ადგილი
შპს „ჯორჯიან უოთერ ენდ ფაუერი“ (GWP) მიწოდების ადგილი: 
შპს „ჯორჯიან უოთერ ენდ ფაუერი“ - ის საწყობი - წყალსადენის N7, რუსთავი-წმინდა ნინოს N5. 2.მომწოდებელი ვალდებულია, შესყიდვის/შეკვეთის წერილობითი დადასტურებიდან არაუგვიანეს 14 (თოთხმეტი) კალენდარული დღის ვადაში უზრუნველყოს პროდუქციის სრულად წარმოება და სატრანსპორტო საშუალებებზე დატვირთვა. აღნიშნული ვადის დარღვევის შემთხვევაში, შემსყიდველი უფლებამოსილია, მომწოდებელს დააკისროს ჯარიმა, რომლის ოდენობაც განისაზღვრება ხელშეკრულებით. 


1.5 ანგარიშსწორების პირობები
ანგარიშსწორება მოხდება კონსიგნაციის წესით, უნაღდო ანგარიშსწორებით მომსახურების გაწევიდან და შესაბამისი მიღება-ჩაბარების აქტის გაფორმებიდან ან/და სასაქონლო ზედნადების დადასტურებიდან 30 (ოცდაათი) კალენდარული დღის განმავლობაში. ავანსის მოთხოვნის შემთხვევაში უნდა წარმოადგინოთ საავანსო გარანტია, რომელიც გაცემული იქნება საქართველოს მიერ ლიცენზირებული ბანკის ან „ეკონომიკური თანამშრომლობისა და განვითარების ორგანიზაციის“ („OECD“) წევრი ქვეყნის ბანკის მიერ.

1.6 პრეტენდენტის მიერ ელექტრონულ ტენდერში ასატვირთი/წარმოსადგენი მონაცემები:
1. ფასების ცხრილი (დანართი N1-ის შესაბამისად);
2. ამონაწერი მეწარმეთა და არასამეწარმეო (არაკომერციული) იურიდიული პირების რეესტრიდან, რომელიც გაცემული უნდა იყოს წინამდებარე ელექტრონული ტენდერის გამოცხადების შემდეგ;
3. თანხმობა წინამდებარე სატენდერო პირობებზე, რომლის დასადასტურებლად წარმოდგენილ უნდა იქნას ხელმოწერილი სატენდერო განაცხადი;
4. გამოყენებული მასალებზე ინფორმაცია შესაბამისი ორგანოების მიერ გაცემული ხარისხის სერთიფიკატები;
5. მასალაზე უნდა ვრცელდებოდეს გარანტია;
6. მომწოდებელმა უნდა წარმოადგინოს ხარისხის სერტიფიკატები იმ ქყვეყნის შესაბამისი სადაც მოხდება მასალის წარმოება (ANSI, ASME, ASTM,API, MSS, ISO, EN, DIN, UNI, BS, GB, TSEN), თუმცა EN სტანდარტი სავალდებულოა ქონდეს პროდუქციას.
7. წინადადების მოქმედების ვადა 45 დღე.

შენიშვნა:
1) ელექტრონულ ტენდერში ატვირთული პრეტენდენტის მიერ შექმნილი ყველა დოკუმენტი ან/და ინფორმაცია ხელმოწერილი უნდა იყოს უფლებამოსილი პირის მიერ (საჭიროების შემთხვევაში ატვირთული უნდა იქნეს მინდობილობა);

2) პრეტენდენტის მიერ შექმნილი ყველა დოკუმენტი ან/და ინფორმაცია დადასტურებული უნდა იქნას უფლებამოსილი პირის ელექტრონული ხელმოწერით ან კომპანიის ელექტრონული შტამპით.
3) თუ პრეტენდენტი არის უცხოური საწარმო, რომელიც არ არის რეგისტრირებული საქართველოში შეუძლია შემოთავაზება გადმოაგზავნოს ელექტრონული ფოსტის მეშვებით, რომელიც მითითებულია სატენდერო დოკუმენტაციის საკონტაქტო ინფორმაციაში.
4) ასევე თუ შეიქმნა რაიმე ტექნიკური ხარვეზი, რაც შეაფერხებს საიტზე საბუთების ატვირთვას, პრეტენდენტს შეუძლია წინადადება გადმოაგზავნოს აღნიშნულ სატენდერო დოკუმენტაციაში მითითებულ ელექტრონულ ფოსტაზე. აქვე ავღნიშნავთ რომ წინადადების მოწოდება ელექტრონული ფოსტით უნდა მოხდეს არაუგვიანეს 2026 წლის 9 ივნისის 18:00 -მდე.

1.7  ხელშეკრულების გაფორმება
წინამდებარე ელექტრონული ტენდერის ფარგლებში დაიდება ერთიანი ხელშეკრულება  წინამდებარე ტენდერზე თანდართული ხელშეკრულების პროექტის და სატენდერო წინადადების შესაბამისად.

1.8 სხვა მოთხოვნა
1.8.1 წინადადების წარდგენის მომენტისთვის პრეტენდენტი არ უნდა იყოს: 
· გაკოტრების პროცესში;
· ლიკვიდაციის პროცესში;
· საქმიანობის დროებით შეჩერების მდგომარეობაში.
1.8.2 ფასების წარმოდგენა დასაშვებია აშშ დოლარში (USD). ფასები უნდა მოიცავდეს ამ ტენდერით გათვალისწინებულ ყველა ხარჯსა და კანონით გათვალისწინებულ გადასახადებს (მათ შორის დღგ-ს).
1.8.3 პრეტენდენტის მიერ წარმოდგენილი წინადადება ძალაში უნდა იყოს წინადადებების მიღების თარიღიდან 45 (ოორმოცდახუთი) კალენდარული დღის განმავლობაში.
1.8.4 შემსყიდველი (შპს „ჯორჯიან უოთერ ენდ ფაუერი“ (GWP, ს/ნ 203826002) უფლებას იტოვებს თვითონ განსაზღვროს ტენდერის დასრულების ვადა, შეცვალოს ტენდერის პირობები, რასაც დროულად აცნობებს ტენდერის მონაწილეებს, ან შეწყვიტოს ტენდერი მისი მიმდინარეობის ნებმისმიერ ეტაპზე.

შემსყიდველი (შპს „ჯორჯიან უოთერ ენდ ფაუერი“ (GWP, ს/ნ 203826002)) გამარჯვებულ მიმწოდებელს გამოავლენს სატენდერო კომისიაზე და გადაწყვეტილებას აცნობებს ყველა მონაწილე კომპანიას. შემსყიდველი (შპს „ჯორჯიან უოთერ ენდ ფაუერი“ (GWP, ს/ნ 203826002))  არ არის ვალდებული მონაწილე კომპანიას მისცეს სიტყვიერი ან წერილობით ახსნა-განმარტება კონსკურსთან დაკავშირებულ ნებისმიერ გადაწყვეტილებაზე.
შემსყიდველი (შპს „ჯორჯიან უოთერ ენდ ფაუერი“ (GWP, ს/ნ 203826002))  იტოვებს უფლებას გადაამოწმოს პრეტენდენტებისგან მიღებული ნებისმიერი სახის ინფორმაცია, ასევე მოიძიოს ინფორმაცია პრეტენდენტი კომპანიის ან მისი საქმიანობის შესახებ. იმ შემთხვევაში, თუ დადასტურდება, რომ პრეტენდენტის მხრიდან მოწოდებული ინფორმაცია არ შეესაბამება სინამდვილეს ან გაყალბებულია, პრეტენდენტი იქნება დისკვალიფიცირებული.
გთხოვთ გაითვალისწინოთ, რომ შემსყიდველი (შპს „ჯორჯიან უოთერ ენდ ფაუერი“ (GWP, ს/ნ 203826002)  არ მიიღებს არავითარ ზეპირ შეკითხვას დამატებითი ინფორმაციის მისაღებად. გამონაკლისის სახით მიიღება შეკითხვები ტელეფონით.

შენიშვნა: ნებისმიერი სხვა ინფორმაცია, მოპოვებული სხვა გზით არ იქნება ოფიციალური და არ წარმოშობს არავითარ ვალდებულებას შემსყიდველის (შპს „ჯორჯიან უოთერ ენდ ფაუერი“ (GWP, ს/ნ 203826002))  მხრიდან.

პასუხისმგებელი პირი: შპს „ჯორჯიან უოთერ ენდ ფაუერი“ (GWP), საიდენტიფიკაციო ნომერი 203826002, პერსონალურ მონაცემთა დაცვის მიზნებისთვის - პერსონალურ მონაცემთა დაცვის ოფიცერი, სათავო ოფისი, მედეა (მზია) ჯუღელის ქ. N10, თბილისი 0179, საქართველო; საკონტაქტო ელ-ფოსტა: pdpo@gwp.ge. მონაცემთა დამუშავების მიზანი: მესამე მხარის შესახებ ღია-წყაროებზე დაყრდნობით ანალიზის ჩატარება, რათა შეფასდეს მესამე მხარესთან პოტენციური ურთიერთობისას შესაბამისობის რისკები. ლეგიტიმაცია: პროფესიული ან/და კომერციული ურთიერთობა. მიმღებები: თქვენი მონაცემები არ გადაეცემა რომელიმე მესამე მხარეს, გარდა კანონიერი ვალდებულების ან უფლების შემთხვევისა. შენახვა: თქვენი მონაცემები ინახება კომპანიის შეფასებისთვის საჭირო დროის და სახელშეკრულებო ურთიერთობის განმავლობაში. აღნიშნული დროის გასვლის შემდეგ თქვენი პერსონალური მონაცემები დაიბლოკება კანონმდებლობით დაშვებული ვადით. როგორც კი ხსენებული ვადები ამოიწურება, არსებული ინფორმაცია განადგურდება. უფლებები: თქვენ შეგიძლიათ ისარგებლოთ მონაცემებზე წვდომის, მონაცემთა გასწორების, განახლების, წაშლის, დამუშავების შეზღუდვის ან აკრძალვის უფლებით,  ასევე გააუქმოთ გაცემული თანხმობა წერილობითი მიმართვის მაიდენტიფიცირებელი გრიფით „მონაცემთა დაცვა“ გაგზავნით პერსონალურ მონაცემთა დაცვის ოფიცერთან, შპს „ჯორჯიან უოთერ ენდ ფაუერი“, მედეა (მზია) ჯუღელის ქუჩა N10, თბილისი 0179, საქართველო, ან ელექტრონული ფოსტის გაგზავნით შემდეგ მისამართზე: pdpo@gwp.ge, რომელშიც უნდა მიუთითოთ ის უფლება, რომელსაც ახორციელებთ და რომელიც ხელმოწერილი უნდა იყოს თქვენ მიერ (ფიზიკურად ან ელექტრონულად). თუ ვერ ხერხდება თქვენი ვინაობის დადგენა, შეიძლება ჩვენი მხრიდან დამატებით მოთხოვნილ იქნას ინფორმაცია, მათ შორის, და არა მხოლოდ თქვენი პირადობის მოწმობის ასლი. პრეტეზნიის შემთხვევაში, დაინტერესებულ პირებს უფლება აქვთ მიმართონ საქართველოს პერსონალურ მონაცემთა დაცვის სამსახურს (www.personaldata.ge).
ყოველგვარი ეჭვის გამოსარიცხად შპს „ჯორჯიან უოთერ ენდ ფაუერი“ ხაზგასმით აღნიშნავს საორიენტაციო ჯამური მოცულობა არის სავარაუდო და მისი მითითება არც ერთ შემთხვევაში არ შეიძლება განიმარტოს როგორც შპს „ჯორჯიან უოთერ ენდ ფაუერის“ ვალდებულება შეისყიდოს საქონელი/მომსახურება  საორიენტაციო ჯამური მოცულობით. საორიენტაციო ჯამური მოცულობა არ წარმოადგენს ხელშეკრულების გაფორმების შემთხვევაში ხელშეკრულების მოქმედების ვადის განმავლობაში შესასყიდი საქონლის/მომსახურების ზუსტ მოცულობას, ფაქტობრივად შესყიდული საქონლის/მომსახურების მოცულობა შესაძლოა მნიშვნელოვნად განსხვავდებოდეს (იყოს მეტი ან ნაკლები) საორიენტაციო ჯამური მოცულობისგან, ასეთ შემთხვევაში: (ა) ტენდერში მონაწილე გარანტიას იძლევა, რომ იგი ამ საფუძვლით არ მოითხოვს ზიანის ანაზღაურებას და  აცხადებს უარს ამ საფუძვლით რაიმე სახის ზიანის/ზარალის ანაზღაურების მოთხოვნაზე,  (ბ) ეს გარემოება არ შეიძლება გახდეს ტენდერში მონაწილე პირის მიერ შპს „ჯორჯიან უოთერ ენდ ფაუერთან“ ხელშეკრულების შეწყვეტის ან სახელშეკრულებო პირობების ცვლილების მოთხოვნის საფუძველი. ტენდერში მონაწილეობით ტენდერში მონაწილე ეთანხმება ამ პირობებს და მათ მიმართ პრეტენზიები არ გააჩნია.

1.9 ინფორმაცია ელექტრონულ ტენდერში მონაწილეთათვის
1.9.1  ნებისმიერი შეკითხვა ტენდერის მიმდინარეობის პროცესში უნდა იყოს წერილობითი და გამოყენებულ უნდა იქნას tenders.ge-ს პორტალის ონლაინ კითხვა-პასუხის რეჟიმი;
1.9.2 ელექტრონულ ტენდერში მონაწილეობის მისაღებად კომპანია უნდა იყოს რეგისტრირებული ვებ-გვერდზე www.tenders.ge
1.9.3 tenders.ge-ზე ელექტრონული ტენდერში მონაწილეობის ინსტრუქცია იხილეთ თანდართულ ფაილში 




საკონტაქტო ინფორმაცია:
ტექნიკურ საკითხებზე საკონტაქტო პირი:
გიორგი ვეშაპიძე, მობ: +995 595 33 93 30, 
E-mail: gveshapidze@gwp.ge  


საკონტაქტო პირი: მარიამ სილაგაძე
მის.: საქართველო, თბილისი, მთაწმინდის რაიონი, მედეა (მზია) ჯუღელის ქუჩა, №10 
ელ. ფოსტა: msilagadze@gwp.ge 
ტელ.: +995 322 931111 (1147); 599 723 003

საკონტაქტო პირი: მაგდა ლომთათიძე
მის.: საქართველო, თბილისი, მთაწმინდის რაიონი, მედეა (მზია) ჯუღელის ქუჩა, №10 
ელ. ფოსტა: mlomtatidze@gwp.ge 
[bookmark: _Toc454818556]ტელ.: +995 322 931111;  595 22 66 94

საკონტაქტო პირი: მარია წიკლაური
მის.: საქართველო, თბილისი, მთაწმინდის რაიონი, მედეა (მზია) ჯუღელის ქუჩა, №10 
ელ. ფოსტა: mtsiklauri@gwp.ge 
ტელ: +995 322 931111 (1141); 599 801 114

გავეცანი 


/მონაწილე კომპანიის უფლებამოსილი პირის ხელმოწერა/


შენიშვნა:  თუ წინამდებარე მოწვევა გაგზავნილია ელექტრონული ფოსტით მონაწილე კომპანიასთან, მონაწილემ, მისი კონკურსში მონაწილეობის შესახებ თანხმობა და წინამდებარე დოკუმენტის გაცნობის დასტური უნდა გამოაგზავნოს ელექტრონული ფოსტით.

ელ. ტენდერში მონაწილეობის ინსტრუქცია 


 
 


ელექტრონულ ტენდერში მონაწილეობის მისაღებად კომპანია უნდა იყოს რეგისტრირებული ვებ-გვერდზე 


www.tenders.ge . თითოეული ელ. ტენდერი შედგება 5 განყოფილებისგან: 


 


§ აღწერილობა 


§ შეკითხვები 


§ შეთავაზება 


§ ვაჭრობა 


§ რეზულტატი 


§ დაზუსტების მოდული 


 


1. აღწერილობა 


 


აღნიშნულ განყოფილებაში მოცემულია ძირითადი ინფორმაცია გამოცხადებულ ტენდერთან დაკავშირებით. 


აქვე შესაძლებელია თანდართული ფაილების გადმოტვირთვა (არსებობის შემთხვევაში). 


 


 


 


მარჯვენა სვეტში შეგიძლიათ იხილოთ ანათვალი, რომელიც 


გვიჩვენებს თუ რა დრო არის დარჩენილი ტენდერის დასრულებამდე 


(იმ შემთხვევაში თუ არის ტენდერი ვაჭრობის გარეშე) ან ვაჭრობის 


დაწყებამდე (იმ შემთხვევაში თუ არის ტენდერი ვაჭრობის ფუნქციით). 


 


 


დამატებით ინფორმაციაში შეგიძლიათ იხილოთ: 
 


§ როდის გახდება შესაძლებელი შეთავაზების ატვირთვა. 


§ ვაჭრობის ტიპი: ვაჭრობის გარეშე, 3 ბიჯიანი აუქციონი, 


რევერსული აუქციონი ან ფორვარდული აუქციონი. 


§ არის თუ არა პრეკვალიფიკაცია. 


§ შეთავაზების მაქსიმალური/მინიმალური ოდენობა 


(რევერსული/ფორვარდული აუქციონის შემთხვევაში) 


§ ფასის კლების/ზრდის ბიჯი ვაჭრობის შემთხვევაში. 


 


 


2. შეკითხვები 


 
აღნიშნულ განყოფილებაში შესაძლებლობა გეძლევათ დაუსვათ კითხვა შემსყიდველ ორგანიზაციას და 


აქვე მიიღოთ პასუხები. მოცემული ფუნქციით სარგებლობისთვის გთხოვთ გაიაროთ ავტორიზაცია.  


თქვენს მიერ დასმული კითხვისა და მიღებული პასუხის ნახვა შეეძლება ყველა მომხმარებელს. აგრეთვე 


აღსანიშნავია რომ კითხვის დამსმელი კომპანიის ვინაობა დაფარულია. 


 


 







 


3. შეთავაზება 


 
აღნიშნული განყოფილებიდან თქვენ შეგიძლიათ ატვირთოთ თქვენი შეთავაზება.  


 


 


 


 


შეთავაზების ასატვირთად გთხოვთ გაიაროთ 


ავტორიზაცია. თუ თქვენ ჯერ არ ხართ 


დარეგისტირებული, გთხოვთ დააჭიროთ ღილაკს 


“რეგისტრაცია”. 


  
 


ავტორიზაციის გავლის შემდეგ ავტომატურად 


მოხვდებით გადახდების გვერდზე. გაცნობებთ, რომ 


თითოეულ ელ. ტენდერში მონაწილეობის 


ღირებულება შეადგენს 20 ლარს. დააჭირეთ 


ღილაკს “გადახდის განხორციელება”. 


 


 


 


გადახდის განხორციელების შემდეგ თქვენ უკვე 


შეგიძლიათ ატვირთოთ თქვენი შეთავაზება 


სისტემაში, ამისთვის დააჭირეთ ღილაკს “ფაილის 


ატვირთვა”. 


 დააჭირეთ ღილაკს “Choose File” და აირჩიეთ 


ასატვირთი ფაილი. ქვემოთ მოთავსებულ ველში 


სახელად ფაილის აღწერა შეიყვანეთ დოკუმენტის 


სახელი რომლითაც გსურთ რომ იგი გამოჩნდეს 


სისტემაში. დასრულების შემდეგ დააჭირეთ ღილაკს 


“ატვირთვა” 


 


თითოეულ ტენდერში შესაძლებელია ერთი ან მეტი 


დოკუმენტის ატვირთვა. ფაილის არასწორად 


ატვირთვის ან შეცვლის სურვილის შემთხვევაში 


შეგიძლიათ ისარგებლოთ ღილაკით “წაშლა”. 
 


სასურველი დოკუმენტების ატვირთვის შემდეგ 


შეგიძლიათ შეიყვანოთ შეთავაზების ფასი და 


დააჭიროთ ღილაკს “დამახსოვრება”. გთხოვთ 


ყურადღება მიაქციოთ, რომ ფასის დაფიქსირების 


შემდეგ თქვენ ვეღარ შეძლებთ ფაილების წაშლასა 


და დამატებას. 







 


 
 


მოცემულ ეტაპზე თქვენ უკვე ატვირთული გაქვთ 


შეთავაზება და მითითებული გაქვთ პირველადი 


ფასი. იმ შემთხვევაში თუ გსურთ დააფიქსიროთ 


განახლებული ფასი, გთხოვთ შეიყვანოთ თანხა და 


დააჭიროთ ღილაკს “ფასის განახლება”. ფასის 


განახლების შემთხვევაში თანხის ცვლილება უნდა 


განხორციელდეს ტენდერით განსაზღვრული ბიჯის 


მიხედვით. 


 


4. ვაჭრობა 
 


Tenders.ge-ს შესყიდვების პორტალზე ხემისაწვდომია სხვადასხვა ტიპის ვაჭრობის შესაძლებლობები: 
 


§ 3 ბიჯიანი ვაჭრობა 


§ რევერსული აუქციონი 


§ ფორვარდული აუქციონი 


§ ვაჭრობის გარეშე 
 


თითოეული ტენდერის გამოცხადების დროს შემსყიდველი კომპანია ირჩევს თუ რა ტიპის ვაჭრობა 


ესაჭიროება აღნიშნულ ტენდერში. 
 


3 ბიჯიანი ვაჭრობა: 


ვაჭრობა იყოფა ძირითად დროდ და დამატებით 3 რაუნდად. ძირითადი დრო არის პერიოდი ვაჭრობის 


დაწყებამდე, რომლის განმავლობაშიც მონაწილეს უფლება აქვს შეამციროს საკუთარი ფასი ტენდერით 


განსაზღვრულ ბიჯზე არანაკლები ოდენობით, რამდენჯერაც ჩათვლის საჭიროდ. დამატებით რაუნდებში 


მონაწილეობა სავალდებულო არ არის. ამ შემთხვევაში ძალაში დარჩება მონაწილის მიერ ბოლოს 


დაფიქსირებული ფასი.  
 


ვაჭრობა იწყება 5 წუთიანი შესვენებით, რომლის განმავლობაშიც მონაწილეებს საშუალება ეძლევათ 


გაეცნონ კონკურენტების ფასებს და მოემზადონ ვაჭრობის აქტიური ფაზისთვის. აღსანიშნავია რომ 2 


წუთიანი შესვენება აგრეთვე განსაზღვრულია პირველი და მეორე რაუნდის ბოლოს.  


 







I შესვენების შემდეგ იწყება პირველი რაუნდი, რომლის განმავლობაშიც მონაწილეს უფლება აქვს მხოლოდ 


ერთხელ შეამციროს წინადადების ფასი (არანაკლებ ტენდერით განსაზრული ბიჯისა), რისთვისაც 


განესაზღვრება 2 წუთი. მწვანე ფონი კომპანიის დასახელების გასწვრივ აღნიშნავს, რომ ამჟამად 


მოცემული მონაწილის ჯერია შეთავაზების დაფიქსირებისთვის.  


 
დამატებით რაუნდებში მონაწილეობის უფლება აქვთ მხოლოდ იმ მონაწილეებს, რომლებმაც ძირითად 


დროში წარადგინეს წინადადება დადგენილი წესით. პირველ რაუნდში მონაწილის მიერ წინადადების ფასის 


წარდგენის რიგითობა განისაზღვრება ძირითად დროში წარდგენილი წინადადების ფასის მიხედვით, 


კერძოდ, პირველ რაუნდში პირველ შეთავაზებას აკეთებს ის მონაწილე, რომელმაც ძირითად დროში 


ყველაზე მაღალი ფასი დააფიქსირა, ხოლო ბოლო შეთავაზებას აკეთებს ის მონაწილე, რომელმაც 


ძირითად დროში ყველაზე დაბალი ფასი დააფიქსირა. ყოველ მომდევნო რაუნდში შეთავაზებების 


გაკეთების რიგითობა განისაზღვრება წინა რაუნდის ბოლოს დაფიქსირებული შედეგებიდან გამომდინარე. 


ძირითად დროში ორი კომპანიის მიერ თანაბარი ფასების დაფიქსირების შემთხვევაში, პირველ რაუნდში ამ 


კომპანიებს შორის ბოლო შეთავაზებას აკეთებს ის მონაწილე, რომელმაც პირველმა დააფიქსირა ასეთი 


ფასი. 


შენიშვნა: იმ შემთხვევაში თუ პრეტენდენტი #1 (რომელსაც წინა რაუნდში/ძირიდათ დროში ჰქონდა დაფიქსირებული 


უფრო მაღალი ფასი) შემდგომ რაუნდში გაუთანაბრებს შეთავაზებას მასზე დაბალი ფასის მქონე პრეტენდენტ #2-ს, 


ხოლო ეს უკანასკნელი მოცემულ რაუნდში ფასს არ შეცვლის, მომდევნო რაუნდში პრეტენდენტი #2 დაკარგავს 


პრეტენდენტი #1-ის მიმართ უპირატესობას. 


გთხოვთ აგრეთვე გაითვალისწინოთ, რომ ვაჭრობის მიმდინარეობისას ბოლო რამდენიმე წამის განმავლობაში 


განხორციელებული ფასის ცვლილება შესაძლოა არ აისახოს სისტემაში. 







რევერსული აუქციონი: 


აუქციონი იყოფა ორ ნაწილად: ძირითადი დრო და რევერსული აუქციონის ვაჭრობა. ძირითადი დრო ეს 


არის პერიოდი ვაჭრობის დაწყებამდე, რომლის განმავლობაშიც მონაწილემ უნდა წარადგინოს პირველადი 


შეთავაზება. ძირითად დროში მონაწილეს უფლება აქვს შეამციროს საკუთარი ფასი, ტენდერით 


განსაზღვრული ბიჯზე არანაკლები ოდენობით, რამდენჯერაც ჩათვლის საჭიროდ. რევერსულ აუქციონში 


შესაძლებელია გამომცხადებლის მიერ დაფიქსირებული იყოს შეთავაზების მაქსიმალური ოდენობა, 


რომლის ზემოთ მომწოდებელი ვერ მოახერხებს ფასის შეთავაზებას. 


აუქციონის დაწყების შემდეგ განისაზღვრება 15 წუთი, რომლის განმავლობაშიც მონაწილეებს შეუძლიათ 


შეცვალონ საკუთარი ფასები. აუქციონის მიმდინარეობის პროცესში რიგითობა დაცული არ არის და 


მომწოდებლებს შეუძლიათ განაახლონ ფასი განსაზღვრულ დროში რამდენჯერაც დასჭირდებათ. 


 
ვაჭრობის მიმდინარეობისას მონაწილე ხედავს თუ რამდენი კონკურენტი ჰყავს და რა ფასები აქვთ 


დაფიქსირებული თითოეულ მათგანს. მიმდინარე სტატუსების ველში შეგიძლიათ იხილოთ მიმდინარე 


საუკეთესო ფასი და თქვენი მიმდინარე შეთავაზება.  


საწყისი 15 წუთის ამოწურვის შემდეგ, იმ შემთხვევაში თუ უკანასკნელი 2 წუთის განმავლობაში არც ერთმა 


მონაწილემ არ განაახლა ფასი, აუქციონი დასრულდება. ხოლო თუ დროის ამოწურვამდე ბოლო 2 წუთის 


განმავლობაში რომელიმე მომწოდებელმა ფასი განაახლა, აუქციონის ვადა დაბრუნდება 2 წუთზე. 


შენიშვნა: გთხოვთ აგრეთვე გაითვალისწინოთ, რომ ვაჭრობის მიმდინარეობისას ბოლო რამდენიმე წამის 


განმავლობაში განხორციელებული ფასის ცვლილება შესაძლოა არ აისახოს სისტემაში. 







ფორვარდული აუქციონი: 


აუქციონი იყოფა ორ ნაწილად: ძირითადი დრო და ფორვარდული აუქციონის ვაჭრობა. ძირითადი დრო ეს 


არის პერიოდი ვაჭრობის დაწყებამდე, რომლის განმავლობაშიც მონაწილემ უნდა წარადგინოს პირველადი 


შეთავაზება. ძირითად დროში მონაწილეს უფლება აქვს გაზარდოს საკუთარი ფასი, ტენდერით 


განსაზღვრული ბიჯზე არანაკლები ოდენობით, რამდენჯერაც ჩათვლის საჭიროდ. ფორვარდულ აუქციონში 


შესაძლებელია გამომცხადებლის მიერ დაფიქსირებული იყოს შეთავაზების მინიმალური ოდენობა, 


რომლის ქვემოთ მომწოდებელი ვერ მოახერხებს ფასის შეთავაზებას. 


აუქციონის დაწყების შემდეგ განისაზღვრება 15 წუთი, რომლის განმავლობაშიც მონაწილეებს შეუძლიათ 


შეცვალონ საკუთარი ფასები. აუქციონის მიმდინარეობის პროცესში რიგითობა დაცული არ არის და 


მომწოდებლებს შეუძლიათ განაახლონ ფასი განსაზღვრულ დროში რამდენჯერაც დასჭირდებათ.  


 
 


ვაჭრობის მიმდინარეობისას მონაწილე ხედავს თუ რამდენი კონკურენტი ჰყავს და რა ფასები აქვთ 


დაფიქსირებული თითოეულ მათგანს. მიმდინარე სტატუსების ველში შეგიძლიათ იხილოთ მიმდინარე 


საუკეთესო ფასი და თქვენი მიმდინარე შეთავაზება.  


 


საწყისი 15 წუთის ამოწურვის შემდეგ, იმ შემთხვევაში თუ უკანასკნელი 2 წუთის განმავლობაში არც ერთმა 


მონაწილემ არ განაახლა ფასი, აუქციონი დასრულდება. ხოლო თუ დროის ამოწურვამდე ბოლო 2 წუთის 


განმავლობაში რომელიმე მომწოდებელმა ფასი განაახლა, აუქციონის ვადა დაბრუნდება 2 წუთზე. 


შენიშვნა: გთხოვთ აგრეთვე გაითვალისწინოთ, რომ ვაჭრობის მიმდინარეობისას ბოლო რამდენიმე წამის 


განმავლობაში განხორციელებული ფასის ცვლილება შესაძლოა არ აისახოს სისტემაში. 







 


ვაჭრობის გარეშე: 


ვაჭრობის გარეშე გამოცხადებულ ტენდერში სატენდერო დოკუმენტაციის ჩაბარების ვადის ამოწურვის 


შემდეგ მონაწილეს საშუალება აღარ ეძლევა ცვლილება შეიტანოს შეთავაზებულ ფასში. 


 


 


 


5. რეზულტატი 


 


ტენდერის დასრულების შემდეგ მონაწილეს შეუძლია გაეცნოს ინფორმაციას ტენდერში მონაწილეების, მათ 


მიერ შეთავაზებული ფასებისა და ატვირთული დოკუმენტაციის შესახებ. მწვანე ფონი კომპანიის 


დასახელების გასწვრივ აღნიშნავს, რომ მას ჰქონდა ფასის მხრივ საუკეთესო შეთავაზება. 


 


აღსანიშნავია, რომ შემსყიდველი კომპანიის მოთხოვნიდან გამომდინარე ტენდერის შედეგები 


შესაძლებელია იყოს ნაწილობრივ ან სრულად დახურული: 


 


§ შედეგების სრულად დახურვა შესაძლებელია მხოლოდ ვაჭრობის გარეშე გამოცხადებულ ტენდერში. 


§ ნებისმიერი ტიპის ვაჭრობის არსებობის შემთხვევაში, მონაწილეები აუცილებლად იხილავენ 


კონკურენტების რაოდენობასა და მათ ფასებს, ხოლო კონკურენტების დასახელებების და მათ მიერ 


ატვირთული დოკუმენტების ხილვადობის გააქტიურების შესახებ გადაწყვეტილებას იღებს ტენდერის 


გამომცხადებელი ორგანიზაცია. 


 


 
 


 


 


 


 


 


 


 


 


 


 


 


 


 


 







 


6. დაზუსტების მოდული 


 


ელექტრონული ტენდერის დასრულების შემდეგ დაზუსტების მოდული შემსყიდველს საშუალებას აძლევს 


კითხვა-პასუხის რეჟიმში მოსთხოვოს მომწოდებლებს ამა თუ იმ იმ ინფორმაციის დაზუსტება და 


დამატებითი დოკუმენტაციის წარმოდგენა. 


 


დაზუსტების მოდულის სტატუსები: 


§ გაგზავნილი - შემსყიდველისთვის გაგზავნილია შეტყობინება. 


§ მიღებული - შემსყიდველისგან მიღებულია შეტყობინება. 


 


 


 


 


 


 


 


 


 


 


 


 


 


 


 


 


 


 


 


ღილაკი “გასუფთავება” საშუალებას იძლევა წაშალოთ ყველა მონიშნული ფაილი და აკრეფილი ტექსტი 


მანამდე სანამ მოხდება მათი გადაგზავნა. 


 


* აღსანიშნავია, რომ მომწოდებელს არ აქვს საშუალება მისწეროს რაიმე სახის ინფორმაცია შემსყიდველს 


ან აუტვირთოს ფაილი მანამდე სანამ მისგან არ მიიღებს პირველ დაზუსტების მოთხოვნას. 

